
	ՀՀ ֆինանսների նախարարության 

	Դիտողություններ և առաջարկություններ չկան
	

	2. 
	ՀՀ արդարադատության նախարարության
	1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություն կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները,

2/ անհրաժեշտ է նախագծի նախաբանը խմբագրել՝ հղում կատարելով այն հիմնական ակտին, որով Հայաստանի Հանրապետության կառավարությունը լիազորվել է ընդունելու 2006 թվականի հունիսի 22-ի N 992-Ն որոշումը, մասնավորապես` խոսքը վերաբերում է «Էլեկտրոնային հաղորդակցության մասին» Հայաստանի Հանրապետության օրենքի 4-րդ հոդվածի 1-ին մասի 3-րդ կետի «ա» ենթակետին: Բացի այդ, նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները,

3/ նախագծով հաստատվող հավելվածի 4-րդ կետում «իրականացմանն» բառն անհրաժեշտ է փոխարինել «իրականացման» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,

4/ հավելվածի 5-րդ կետը պարզաբանման և հստակեցման կարիք ունի, քանի որ պարզ չէ, թե խոսքն ինչ «բաշխումների աղյուսակի» մասին է, ում կողմից և ինչ իրավական ակտով է այն հաստատվելու:

Նույն դիտողությունը վերաբերում է նաև հավելվածի 39-րդ կետին,

8. Նախագիծն անհրաժեշտ է համաձայնեցնել հավելվածի 22-րդ կետում նշված պետական մարմինների հետ՝  նկատի ունենալով «Իրավական ակտերի մասին» ՀՀ օրենքի 28-րդ և 31-րդ հոդվածների պահանջները:
9. Նախագիծն անհրաժեշտ է համապատասխանեցնել սույն եզրակացության 7-րդ և 8-րդ կետերի պահանջներին: 


	Ընդունվել է: Կատարվել է համապատասխան փոփոխություն
Ընդունվել է: Կատարվել են համապատասխան փոփոխություններ
Ընդունվել է: Կատարվել է համապատասխան փոփոխություն
Ընդունվել է: Հավելվածի 5-րդ և 39-րդ կետերը խմբագրվել են:

Ընդունվել է ի գիտություն: Որոշման նախագիծը նախատեսվում է քննարկել  ՀՀ-ում ռադիոհաճախականությունների կառավարման համակարգող  հանձնաժողովի 2012թ. հունիսի 26-ին կայանալիք նիստում:

Ընդունվել է: Կատարվել են համապատասխան փոփոխություններ 

	3.
	ՀՀ հանրային ծառայությունները կարգավորող հանձնաժողով
	       Սկզբունքորեն չառարկելով Հայաստանի Հանրապետությունում ռադիո​հաճախականությունների կառավարման համակարգող հանձնաժողովի աշխատանքների կազմակերպումն առավել հստակ կարգավորելուն ուղղված փոփոխություններին, այդուհանդերձ, գտնում ենք, որ նախագիծն ամբողջովին վերանայման և հստակեցման կարիք ունի: Այսպես, «Էլեկտրոնային հաղորդակցության մասին» ՀՀ օրենքի 4-րդ հոդվածի բովանդակային վերլուծությունից հետևում է, որ Հայաստանի Հանրապետությունում ռադիոհաճախականությունների կառավարման համակարգող հանձնաժողովն իր գործառութային նշանակությամբ կոչված է համակարգելու ռադիոհաճախա​կանությունների կառավարման այն աշխատանքները, որոնք ուղղված են Հայաստանի Հանրապետության հաճախականությունների բաշխումների աղյուսակը հաստատող իրավական ակտի ընդունմանը կամ փոփոխմանը, մինչդեռ նախագծի 2-րդ գլխում տեղ գտած գործառույթներն էականորեն դուրս են գալիս նշված շրջանակից: 

       Միաժամանակ, գտնում ենք, որ նախագծի` ռադիոհաճախակա-նությունների որոշակի հատվածների առանձնացման վերաբերյալ հայտերի ներկայացման և քննարկման կարգի վերաբերյալ VII-րդ գլխում տեղ գտած ռադիոհաճա​խականությունների առանձնացման վերաբերյալ իրավանորմերը նույնպես վերանայման կարիք ունեն, քանի որ նախ` դուրս են նախագծի կարգավորման առարկայի շրջանակից և, բացի այդ, տարակարծությունների տեղիք են տալիս: Այսպես, նշված գլխով կանոնակարգվում են ռադիոհաճախականությունների որոշակի հատվածների առանձնացման հետ կապված հարաբերություններ և սահմանվում են այդ ոլորտում նախարարության իրավասություններ, մինչդեռ նախագիծը կոչված է կարգավորելու ոչ թե նախարարության, այլ ՀՀ‑ում ռադիոհաճախականությունների կառավարման համա​կարգող հանձնաժողովի հանդիպումների և քննարկումների (աշխատանքի) կարգը: Միաժամանակ գտնում ենք, որ  նախագծի VII-րդ գլխով ամրագրված իրավանորմերը նաև տարընկալումների տեղիք են տալիս` ռադիոհաճախականությունների առանձնացումը նույնացնելով ռադիոհաճախականությունների տրամադրման հետ, մինչդեռ օրենքի 4-րդ հոդվածով նախատեսված` «առանձնացնել ռադիո​հա​ճախակա-նությունների տիրույթի որոշակի հատվածներ» եզրույթն օգտագործված է ՀՀ հաճախականությունների բաշխումների աղյուսակը հաստատող իրավական ակտի ընդունման կամ փոփոխման իմաստով:
Ինչ վերաբերում է իրավասու մարմնի կողմից կառավարական նշանակության ռադիոհաճախականությունների տրամադրման գործընթացի կարգավորմանը, ապա ՀՀ հանրային ծառայությունները կարգավորող հանձնաժողովը բազմիցս հանդես է եկել նշված հարաբերությունները ՀՀ Սահմանադրության 5-րդ հոդվածի ուժով օրենսդրական կարգավորման ենթարկելու, այդ թվում` կառավարական օգտագործողների ցանկը և այդ ռադիոհաճախականությունների օգտագործման թույլտվությունների տրամադրման կարգը սահմանելու, վերջիններիս ներկայացվող տեխնիկական, ֆինանսական և իրավական երաշխիքներն ամրագրելու անհրաժեշտության մասին:  


	Չի ընդունվել: 2-րդ գլխի գործառույթները բխում են «Էլեկտրոնային հաղոր-դակցության մասին» Հայաստանի Հանրապետության օրենքից և արտա-ցոլում են հանձնաժողովի գործառույթ-ները ռադիոհաճախականությունների կառավարման և համակարգման գոր-ծում:

Չի ընդուվել, այդ դրույթների ներառումը բխում է ՀՀ վարչապետի 2011 թվականի հուլիսի 14-ի “Հայաստանի Հանրապետության տրանսպորտի և կապի նախարարության բիզնես գործընթացների կանոնակարգման միջոցառումների ծրագիրը հաստատելու մասին” N660-Ա որոշման պահանջներից: Միաժամանակ, նկատի ունենալով, որ հանձնաժողովի հանդիպումներն ու քննարկումներն ուղղված են ռադիոհա-ճախականությունների առանձնացմանը, և նշված գլխով կանոնակարգվում են այդ գործընթացին ուղղակի առընչվող հա-րաբերություններ: 

Կարգավորման անհրաժեշտությունը չկա նկատի ունենալով, որ «Էլեկտրոնային հաղորդակցության մասին» Հայաստանի Հանրապետության օրենքի 4-րդ հոդվածով արդեն իսկ կարգավորվում են նշված հարաբերությունները` ՀՀ հաճախականությունների բաշխում-ների աղյուսակում փոփոխություններ կատարելու միջոցով:





















Գ.ԲԵԳԼԱՐՅԱՆ
